
da autoedicion galega

£t
=
=
()
—
=
=z

-~
Ea
O-
<s
m~ 2
=2
—-
(@



Ramon Marino Fernandez

Ramoén Marifio Fernandez (Xove, 1972) € xornalista, inves-

tigador, doutorado en Ciencias Politicas e ten escrito relatos
de ciencia-ficcion. Antes de acceder aos estudos universita-
rios pasou polo abandono escolar, por ser aprendiz de car-
pinteiro, brigadista contra-incendios, limpador, montador de
caixas para o peixe e empregado dunha empresa metalurxica.
Depois foi bolseiro en varios medios, traballou nun gabinete
de prensa e agora ¢ redactor freelance.



Introducion

O subtitulo deste libro recolle o espirito central do mesmo:
a curta e intensa vida de cada un dos fanzines tanto galegos
como de calquera outra parte do mundo. As publicacions au-
toeditadas non tefien unha vida longa no tempo. Os motivos?
A evolucion persoal dos autores ou autoras, por exemplo. Un
fanzine pode expresar moitas ideas en poucas paxinas € provo-
car un terremoto mental nas aulas, na aldea, na parroquia, no
concello, etc., etc.

E moi normal ver este tipo de publicacions aparecer un dia
de stupeto como non volvelas a ver nunca mais. Con todo, e
se a intencion era esa, este tipo de publicacions poden deixar
pegada por un tempo simplemente por trataren temas que até
daquela ninguén se atrevera a nomear. Nos seus inicios era a
ciencia-ficcion para darlle saida 4 imaxinacion de xente con-
sumidora de comics dese xénero. Logo pasaron a tratar temas
como politica, sexualidade, cuestions de xénero, medioam-
biente e denuncia social. Curiosamente, Galicia foi un terreo
fértil en publicacions desta Gltima categoria que, por calquera
cousa, non deixou indiferente a ninguén que non lle gustase.

Hai algo especial dentro dos fanzines “de aqui” editados
desde non-se-sabe-ben-cando? Si, primeiro que un numero
importante estivesen e estean publicados no noso idioma. Des-
pois, que moitos tratasen temas da contorna mais inmediata
aos e as creadoras, temas que ao mellor até daquela ninguén
abordara. Isto fai especiais os fanzines en Galiza.

Este “feito diferencial” destas publicacions empurroume a
traballar sobre elas. Alén diso, e observando como evolucio-
nou a prensa convencional e a non tan convencional, tifia a
sensacion de que se estaba a perder e a esquecer unha maneira
de expresion que foi, € e sera sempre popular. Cando empecei a
investigar habia poucos estudos sobre fanzines, a parte dalgun-
has exposicions sobre algins que deixaran de publicarse tempo
atras. O acceso a esta informacion quedaba as veces restrinxi-

do a un circulo pequeno de persoas interesadas no tema ou que
foran creadores e creadoras destas publicacions.

Moitas destas publicacions naceron en &mbitos urbanos se-
guindo as tendencias artisticas, sociais e politicas do momento,
tanto en desefio, estilo de escritura ou tematicas. Porén, nas
vilas pequenas tamén existian fanzines que ofrecian unha di-
versidade tematica 4s veces maior que os seus homologos ur-
banos. Mediante estas publicacions houbo moita xente nova
que comezou a expresar 0s seus intereses sobre temas como o
medio ambiente, o maltrato paisaxistico, o patrimonio ou a his-
toria. Esas paxinas serviron tamén para que mostrasen o rexei-
tamento da mocidade a ambientes que consideraban clientelis-
tas, inmobilistas e que non deixaban liberdade de manobra as
persoas mais novas.

Os fanzines son manifestacions escritas 4 marxe das gran-
des correntes, dos estilos impostos e das censuras. Estes do-
cumentos existiron desde sempre podendo denominalos con
diferentes substantivos. No caso galego estaban as follas voan-
deiras, os pasquins saidos da loita obreira, de movementos de
estudantes e sociais con maior ou menor incidencia. Case to-
dos estes documentos eran fillos das “vietnamitas”, impresoras
manuais moi rudimentarias capaces de facer posibel a reprodu-
cion rapida de numerosas copias.

Durante os anos setenta, despois da morte de Franco e co-
mezando o camifio da Transicion, houbo unha explosion de
publicacions con chamadas para a mobilizacién de todos os
sectores sociais buscando unha ruptura co antigo réxime. Ou-
tras foron as pioneiras en tratar temas como a identidade de x¢-
nero, posturas antimilitaristas, antimonarquicas, as primeiras
manifestacions ecoloxistas contra o deterioro medio ambiental
ou a falta de emprego e vivenda para a xente nova. Houbo ca-
sos en que os fanzines demostraron que a simple manifestacion
libre de posturas persoais ou grupais podia ser como minimo
molesta segundo o tipo de receptores. Asi, a marxinacion ou o
baleiro social foron os elementos usados para “castigar” a quen

tina o atrevemento de mostrarse contra a “orde establecida”,
isto con mais incidencia se estabamos en concellos medios ou
rurais.

Hai mais motivos para sacar adiante un traballo sobre fanzi-
nes. O proceso de creacion dos mesmos, por exemplo. Partindo
dunha idea pddense encher follas soltas ou varias para gram-
palas e asi, mostrar ao mundo que todos e todas somos xente
creativa e non hai por que calar os nosos desexos de expresar-
nos. A creacion dun artefacto como o descrito s6 necesita unha
idea, uns folios, unha fotocopiadora, grampas, lapis, boligrafo
e todo o material que se queira e non esquecer o fundamental:
unha grande ansia por socializar. Porque a distribuidoras, as
relacions publicas e as suas propias editoras son as persoas
que crean esas publicacions.

A todo isto, alguén sabe que ¢ un fanzine? En Galiza si, hai
xente que o sabe, mais cando comezou a andaina deste libro
existia unha ampla, extensa e marabillosa bibliografia que se
podia consultar case toda ela... fora de Galiza. Os primeiros
traballos viron a luz, como era de esperar, no mundo anglosa-
x6n ou angloparlante. Os primeiros estudos en castelan come-
zaron a aparecer entre a segunda metade dos oitenta e 0s no-
venta. Moitos deles non entraron na categoria de “cientificos”
ainda que se empregasen métodos de investigacion validos ou
aceptados pola comunidade das ciencias sociais.

En 2010 aparece un traballo fin de master na Universidade
de Extremadura. O autor, José¢ Angel Abril Fernandez, a quen
nunca deixarei de agradecer a sia amabilidade e disposicion,
€ un pioneiro na investigacion sobre fanzines en Espafia. Foi
el quen describiu punto por punto os trazos distintivos destas
creacions, ademais de nomear por primeira vez autores € au-
toras que investigaran estas publicacions sobre todo en paises
angloparlantes. Tamén foi quen deu os primeiros trazos de por
que e como nace un fanzine, alén de sinalar o compoifiente
ideoloxico destas publicacions a partir da década de 1970. Isto
ultimo explica en parte o desexo de crear algo ao mesmo tem-

po tan sinxelo como cheo de proclamas ideoloxicas a primei-
ra vista ou entre lifias. Abril Fernandez aconselloume crear
unha base de datos o mais ampla posibel para reunir nomes de
fanzines, de calquera época, nomes de persoas que estivesen
detras e onde apareceran esas publicacions. Tratabase de facer
un labor arqueoldxico no bo sentido da palabra. A intencion
era percorrer a mais recente historia do pais desde un angulo
social, politico e cultural moi distinto aos recofiecidos “ofi-
cialmente”.

O presente libro quere achegarse a unha serie de obxecti-
vos. Primeiramente ofrecer unha definicién do que significan
estas publicacions en base a autores e autoras que xa trataron
o tema. Sumardaselle a isto unha andlise das motivacions para
crear fanzines ald e ac6. Unha segunda parte do libro fara o
percorrido pola breve e intensa vida dos fanzines que se pui-
deron cofiecer para esta publicacion. Debo dicir que este libro
baséase na tese doutoral O fanzine e a ruptura do monopo-
lio da mensaxe. Uso dos fanzines como medios informativos
e de expresion en Galiza. 1990-2005 (USC, 2015). Esta tese
foi dirixida polos profesores Luis Alvarez Pousa e Xosé Luis
Barreiro Rivas, a quen agradezo todas as contribucions e con-
sellos para levala adiante.

Quero tamén dar as grazas a todas as persoas que me per-
mitiron achegarme a elas para preguntarlles sobre a vida, in-
tensa e case sempre breve, dos seus fanzines. As persoas que,
nun momento determinado deron por feito que o mundo do
seu arredor non lles gustaba e quixeron cambialo desde uns
folios dobrados, grampados e contando as cousas como que-
rian e como crian necesario. Entre outras persoas: Xoan Pifion,
Jaime Tenreiro, Loquis, Xosé Manuel Pereiro, Catia, Alberte,
Carlos, Suso Rivas, Angel Calvo, Susi Guerra, Carlos Lopez,
Enrique Torreiro, Pepe Barro, Fausto Isorna, Anxo Rabudal,
Alicia Castro, Josecho de Dios, Xulio Cid, Jose Bellotas, Xa-
bier Patio, Berto Fojo, Alberte Roman, Stephen Duncombe,
Teal Triggs e moitos e moitas que quedan.

Como non podia ser doutra maneira, agradecido sempre con
amor para Marco, Ana, Ramoén, Benigno e Irma. Un agradece-
mento especial sempre para José¢ Angel Abril, quen me deu as
instrucions de uso para a busca e investigacion do fanzine. E
outro agradecemento moi especial a Bernardo Penabade, sen
cuxa paciencia non seria posibel nin factibel a aparicion deste
traballo.

